
L-ISTATWA TITULAR! TA: 
SANTA MARGERITA 
- 125 SENA FOSTNA 

Din is-sena jahbat gheluq il-mija u hamsa u ghoxrin 
sena mill-migja tal-istatwa titulari ta' Santa Margerita 
Vergni u Martri - statwa devota u tant ghal qalb is
Sannatin. Jixraq ghalhekk li nfakkru din il-grajja billi 
nghiduxi haga dwar 1-istorja tal-istatwa titulari ta' Santa 
Margerita li tinsab fil-knisja Ta' Sannat. 

Statwa Titulari 

L-ewwel statwa titulari 
ta' Santa Margerita ghall
parrocca ta' Sannat mhijiex 
dik li naraw illum. L-ewwel 
statwa giet ordnata mill
Kappillan Dun Frangisk 
Borg ghand wiehed mill
aqwa statwarji Maltin ta' dak 
ii-imien - Karlu Darmanin 
(1825-1905). Fil-bidu tas-sena 
1863 ix-xoghol fuq 1-istatwa Karlu Darmanin 

kien diga kwaii mitmum ghax Darmanin thallas 300 
skud tax-xoghol li kien ghamel (Arkivju Parrokkjali 
Sannat. Conti,14,168r). Fl-istess imien kien sar ukoll 
hlas lill-Mastru Lwigi Caruana ghall-pedestall tal-istess 
statwa. Nhar is-7 ta' Mejju 1863, din 1-istatwa ingabet 
mill-Port il-Kbir sal-Imgarr t'Ghawdex. L-ispiia ghat
trasport kienet ta' 10 skudi. Mill-Imgarr tghabbiet 
fuq karettun kbir li kien jintuia biex igorr il-gebel u 
ttiehdet lejn il-knisja parrokkjali Ta' Sannat. L-Isqof 
Gaetano Pace Forno ta indulgenza ta' erbghin jum lil 
kull min jghid Missierna, Sliema u Glorja quddiem din 
ix-xbieha. L-istatwa baqghet esposta sal-festa, li dik is
sena habtet nhar is-26 ta' Lulju 1863. Dakinhar harget 
processjonalment ghall-ewwel darba fost 1-isparar tal
murtali, id-daqq tal-banda u 1-ferh ta' tant Sannatin. 

It-Tmiem tal-Ewwel Statwa Titulari 

Fid-19 ta' Jannar tas-sena 1890, 1-Isqof Giovanni Maria 
Camilleri ghamel 1-ewwel Viita Pastorali tieghu fil
parrocca Ta' Sannat. Xi hadd mahkum sew mill-ideat 

puritani li kienu mxerrda f' dawk ii-iminijiet, wahhal 
f'mohh 1-Isqof li 1-istatwa ta' Santa Margerita li kien 
ghamel Darmanin ma kinitx dekoruia biiiejjed u 
ghalhekk 1-Isqof ordna biex issir statwa ohra (AEG, VP 
(1889-90) 51r). Din 1-istatwa harget ghall-ahhar darba 
processjonalmentfl-1890. Mal-wasla tal-istatwa 1-gdida, 
din 1-istatwa giet abbandunata fil-kampnar bil-hsarat 
fiha dejjem jikbru. Fis-sena 1926, 1-Arcipriet Guieppi 
Cassar gietu 1-idea li jirranga 1-istatwa ta' Darmanin 
biex tintuia fil-festi esterni. Ghalhekk ha din 1-istatwa 
ta' Darmanin bil-hsarat kollha li kien fiha ghand 
1-istatwarju Wistin Camilleri biex jirrangaha. Wistin 
Camilleri stess kien jirrakkonta kif Mons. Guzeppi 
Farrugia, li kien ghadu kif spiCca minn Arcipriet Ta' 
Sannat u gie mahtur Monsinjur, inzerta kien ghaddej 
minn hdejn il-hanut ta' Wistin u ra 1-istatwa antika 
ta' Santa Margerita li kien ghamel Darmanin. Staqsa 
ghaliex din kienet tinsab hemm u Wistin qallu li kien 
ser jirrangaha biex tibda tintuia ghal barra. Dlonk 
Mons. Farrugia qal lil Wistin biex ma jirrangaha xejn 
iida jaghmel statwa gdida, ghax kien lest li jhallasha 
hu. L-istatwa li saret minn Wistin Camilleri u li thallset 
minn Mons. Farrugia iianinet fis-sena ta' wara, 
jigifieri fl-1927 kif tixhed plakka li kienet mwahhla 
ma' din 1-istess statwa. Dak li kien fadal mill-istatwa ta' 
Darmanin baqa' fil-hanut ta' Wistin u sakemm Wistin 
kien ghadu haj, wiehed kien ghadu jista' jara r-ras tal
istatwa mwahhla mal-hajt fil-hanut fejn kien jahdem. 

It-Tieni Statwa Titulari 

L-istawa 1-gdida giet ordnata fis-sena 1890 skont kif 
ordnat fil-Vista Pastorali. L-ghaila waqghet fuq id-ditta 
Galard et Fils Statuaire ta' Marsilja. Din id-ditta kienet 
popolari hafna dak iz-imien, specjalment f'Ghawdex. 
Minnha hargu bosta mill-istatwi titulari tal-giira 
taghna. Raguni probabbli tal-ghaila ta' ditta minn 
Marsilja kienet in-numru kbir ta' Ghawdxin li f' dawk 
ii-iminijiet kienu jemigraw lejn Marsilja u li raw ix
xoghol sabih li kienet taghmel din id-ditta. 

L-istatwa l-gdida ta ' Santa Margerita fil-knisja. 

Id-Ditta Galard et Fils 

Id-ditta Galard Statuaire bdiet taghmel 1-istatwi fil-bidu 
tas-seklu 19. Sas-seklu 18, 1-istatwi kienu generalment 
jinhadmu fl-injam. Dan mhux hiss fi Franza izda 
kullimkien. Fi Franza r-Rivoluzzjoni ghamlet hsarat 
kbar fil-knejjes u nqerdu u nsterqu eluf t'oggetti sagri, 
fided, pittura, statwi u hafna hwejjeg ohra. Wara 
r-rivoluzzjoni, bdew jippruvaw jergghu jaghmlu dawn 
1-opri fil-knejjes. L-istatwi fl-injam pero kienu jiswew 
hafna u ghalhekk bdew jigu ordnati aktar statwi 
maghmulin minn dak li ahna nsejhu 1-kartapesta; jew 
ta' materjal iehor kompost minn gibs u materjali ohra 
mhalltin mieghu. F' dan il-kaz 1-istatwi kienu jsiru fil
forom u jigu jiswew hafna inqas. F'Marsilja, li kienet 
maghrufa ghal dan ix-xoghol, inholqu ditti bhal Honore 
Corder (1784-1845), Fran~ois Bernard (1838-1908) u 
Galard Statuaire. F'din id-ditta msemmija fl-ahhar 
naraw zewg perijodi; iz-zmien tal-missier li kien il
fundatur (1803-1868) u ta' wliedu (1826-1905). Hu 
ghalhekk li kultant insibuha msemmija wkoll bhala 
Galard et Fils. Wiehed minn dawn 1-ulied kien Galard 
Raymond li kien jahdem bejn is-snin 1875 u 1905. 
Ghalhekk jista' jkun li 1-istatwa ta' Santa Margerita li 
saret f' dan il-perijodu nhadmet minnu. 

L-lstatwa ta' Santa Margerita tasal f'Ghawdex 

L-istatwa waslet Ghawdex fil-bidu tas-sajf tas-sena 1891 
flimkien ma' statwa ohra ta' San Frangisk meqjuma 
fil-knisja ta' San Frangisk fir-Rabat . Gew imberkin 
fl-istess knisja nhar il-21 ta' Lulju 1891 mill-Isqof 
Giovanni Maria Camilleri. Nhar 1-24 ta' Lulju, li kien 
il-jum tal-Gimgha ta' qabel il-festa, 1-istatwa ttiehdet 
processjonalment lejn il-knisja Ta' Sannat fost il-ferh 
tas-Sannatin. L-istatwa ghaxxqet lil kulhadd bil-gmiel 
taghha. Hi turi lill-qaddisa b'harsa serena, miexja lejn 
il-martirju waqt li thares 'il fuq lejn is-sema u f'idejha 
ggorr is-simboli tal-martirju taghha; il-palma turija 
tar-rebha, is-salib tal-fidi li haddnet, il-hamiema li hi 
1-qawwa tal-Ispirtu fil-mument tal-martirju u d-dragun 
simbolu tax-xitan li fuqu ghamlet ir-rebha. 

Dik is-sena 
1-festa saret bil
kbir. Nhar il
Madd 26 ta' Lulju 
1-Isqof assista 
ghall -Quddiesa 
solenni minn fuq 
it-tron u waqt 
il-purCissjoni bl-
istatwa 1-gdida 
kienu sparati 
murtaletti homor. 
(APS, C0.20.72) 

Fl-ewwel snin 
1-istatwa baqghet 
tohrog fuq il
pedestall li kien 
sar ghall-ewwel 
statwa titulari. 
Fis-sena 1915 
sar pedestall 
ferm isbah fuq 

Waqt pureissjoni bl-istatwa ta' 
Santa Margerita . Zgur Ii dan ir-ritratt 

ittiet1ed qabel is-snin 30. 

disinn tas-Sur Giuseppe Tonna. Fis-snin tletin saret 
id-dekorazzjoni bl-isgraffjar u 1-induratura fuq 1-istatwa 
mill-induratur u dekoratur Wenzu Gafa mill-Birgu. Din 
is-sena fl-okkazjoni tal-125 sena mill-migja tal-istatwa 
sar xoghol ta' tindif fuq 1-istess statwa minn Michael 
Camilleri Cauchi. Gew ibbanjati bid-deheb ir-raggiera, 
il-palma, is-sandli, ic-Cinturin u 1-faxxa tal-fidda li 
ddawwar is-salib li qieghda zzomm f'idejha. 




